
“Ağıllı kənd” gerçək möcüzə aləmidir
Qarabağ və Şərqi Zəngəzur iqtisadi rayonları böyük tikinti meydanına çevrilib. 

Xarabalıqlar üzərində yeni şəhərlər, kəndlər ucaldılır.  Artıq 7 min 800-ə yaxın keçmiş 
köçkün öz doğma torpaqlarına qayıdıb. Doğma yurd yerlərinə geri dönən soydaşlarımız üçün 
rahat həyat şəraiti yaradılıb, müasir xidmətlərə əlçatan, təhlükəsiz yaşayış, məşğulluq təmin 
edilib. İlin sonuna qədər 20 min insanın qayıdışı planlaşdırılır. Qayıdışın coğrafi arealı 20 
kənd və qəsəbə, 7 şəhər olmaqla, ümumilikdə 27 yaşayış məntəqəsini əhatə edir. Tezliklə 
Cəbrayıla, Kəlbəcərə və Zəngilana yeni köçürülmə prosesinə start veriləcək.

– Müasir dövrdə şəhər və kəndlərdə 
göstərilən xidmətlərin keyfiyyətinin, təh-
lükəsizliyinin, səmərəliliyinin artırılması, 
informasiya texnologiyalarının tətbiqi və 
idarə olunmasının təmin edilməsi yaşayış 
məntəqələrində dayanıqlı inkişafın əsas 
prioritetlərindən biridir. Bu məqsədlə bir 
sıra layihələr həyata keçirilir. Onlardan 
biri də “ağıllı kənd” layihəsidir. “Birinci 
pilot layihə – “ağıllı kənd” =əngilan rayo-
nunun Ağalı kəndində reallaşıb. Bu kon-
sepsiya orada məskunlaşan əhali üçün 
kifayət qədər üstünlüklər təklif edir. On-
ların həyatını asanlaşdırmaq, istehsal və 
xidmət sektorunda səmərəliliyi artırmaq 
üçün müasir texnologiyaların imkanların-
dan istifadə edilir. Yəni bu kənddə hər üç 
komponent – ağıllı dövlət idarəçiliyi, ağıllı 
infrastruktur və xidmətlər, eyni zamanda 
ağıllı təsərrüfat tətbiq edilir. Həm də əlve-
rişli biznes mühiti yaradılır. 

Vüsal Orucovun sözlərinə görə, “ağıl-
lı kənd” daha çox fermerlər ilə torpaq ara-
sındakı münasibətlərin rəqəmsallaşma 
müstəvisidir. “Ağalı kəndində bu layihəyə 
uyğun sahədə hansı məhsulun əkilmə-
sinin müəyyənləşməsi innovativ metod 

və üsullardan istifadə edilməklə həyata 
keçirilir. Təsərrüfat sahələrinin bütün kri-
tik nöqtələrində sensorlar quraşdırılıb. 
Burada torpaq şəraiti, hava və s. haqqın-
da məlumatlar toplanır və SMS-lərlə fer-
merlərə ötürülür. İnformasiya Sistemində 
toplanan məlumatlar təhlil edildikdən 
sonra torpağın vəziyyəti barədə nəticələr 
çıxarılır. 

Mütəxəssis sonra dedi: “Ağıllı kənd” 
konsepsiyası əsasında avtomatlaşdırıl-
mış idarəetmə sistemi bir çox hədəÀərə 
nail olmağa da imkan yaradır. Məsələn, 
sahələrin dərmanlanması dronlar vasitə-
silə həyata keçirilir, əl əməyindən istifadə 
minimuma enir, məhsul yığımı kompüter-
ləşdirilmiş texnikalar vasitəsilə aparılır, 
su resurslarından qənaətlə istifadə üçün 
müasir suvarma sistemlərindən istifadə 
olunur. Ən əsası bütün bu proseslər bir 
mərkəzdən idarə edilir. Bu, fermerlərin 
daha düzgün qərarlar qəbul etməsinə, 
dəqiq idarəçilik, resursların qənaətli isti-
fadəsinə imkan verir. Bu yanaşma yalnız 
Ağalı kəndində deyil, işğaldan azad edil-
miş ərazilərdə yenidən inşa olunan digər 
kəndlərdə də tətbiq edilir. Aydındır ki, 
müəyyən fərqlərlə. Fərq həmin kəndlərin 
relyefi, iqlimi, təbii ehtiyatları və s.-dən 
asılıdır”. 

V.Orucov qeyd etdi ki, İKT şirkət-
ləri “ağıllı kənd” layihələri ilə bağlı yeni 
məhsullar, xidmətlər də təqdim edirlər: 
“Məsələn, heyvandarlıq sistemlərində 

“ağıllı ferma”lar, sağım, yempaylayan və 
hazır məhsulu yığan qurğu və sistemlər 
istifadə olunur. Bitkiçilikdə isə “ağıllı istixa-
na”lar �parniklər� yaradılır. Yeni təsərrüfat-
lar bu layihələr əsasında meyvə, tərəvəz, 
ət və süd məhsulları istehsalını artırır, 
emal prosesini müasir tələblərə uyğun 
qurur. Beləliklə, “ağıllı kənd təsərrüfatı” 
özündə kooperativ idarəetmə sistemini, 
müasir texnologiyalar əsasında qurulmuş 
tarla, bağ və fermaları, dronlar vasitəsilə 
idarəetmə və nəzarəti ehtiva edir. 

 Yeri gəlmişkən, işğaldan azad edil-
miş ərazilərdə yaşayış məntəqələrinin 
tikinti və bərpa işlərində “ağıllı enerji”dən 
də istifadə olunur. O, özündə enerji isteh-
salı, paylanması və istehlakını optimal-
laşdırmaq üçün rəqəmsal texnologiyalar-
dan və məlumat təhlillərindən istifadəni 
nəzərdə tutur. “Ağıllı enerji” sistemində 
enerjinin ən səmərəli və davamlı şəkildə 
istehsalını və istehlak edilməsini təmin 
etmək üçün müxtəlif cihazlar və sistemlər 
bir-birinə bağlıdır və bir-biri ilə əlaqəli iş-
ləyir. Məsələn, günəşli günlərdə evlərdə 
quraşdırılan Günəş panellərindən elekt-
rik enerjisi smart sayğaca daxil olur. İs-
tifadədən artıq qalan elektrik enerjisi isə 
ümumi şəbəkəyə ötürülür. Dumanlı, qarlı 
və yağışlı günlərdə günəş panelləri zəif 
işləyəndə evlərə elektrik enerjisi ümumi 
şəbəkədən daxil olur. Bunlar isə avtomat-
laşdırılmış idarəetmə sistemi tərəfindən 
idarə olunur.

Qeyd edək ki, “ağıllı enerji” son nə-
ticədə enerji israfını azaltmaq və onun 
səmərəliliyini artırmaq üçün çox vacibdir. 
(nerji istehlakını izləmək və istifadəni 
müvafiq olaraq tənzimləmək üçün real 
vaxt məlumatlarından istifadə etməklə 
ağıllı enerji sistemləri istehlakı 30 faizə 
qədər azalda bilər. Bu, nəinki istehlak-
çılar üçün enerji xərclərini azaldır, həm 
də istixana qazı emissiyalarını və ümumi 
karbon izini azaltmağa kömək edir. Ha-
zırda azad edilmiş ərazilərdə tikilən və 
bərpa olunan yaşayış məntəqələrində 
“ağıllı enerji”dən istifadə nəzərdə tutulur. 

Bütün yaşayış evlərinin, sosial ob-
yektlərin, kənd təsərrüfatı məhsullarının 
emalı və istehsalı prosesinin alternativ 
enerji mənbələri ilə təmin edilməsi “ağıllı 
kənd”in nə dərəcədə üstünlüklərə malik 
olduğunu göstərir.

Göründüyü kimi, “ağıllı kənd” təkcə 
infrastruktur deyil, həm də yeni həyat 
tərzidir. Biz yeni texnologiyaları nə qədər 
tez mənimsəsək, bir o qədər sürətli inki-
şafımızı təmin etmiş olacağıq.

Gəncənin “yaşıl” hədəfləri 

Gəncə Şəhər İcra Hakimiyyəti, Azərbaycan Milli Elmlər Akademiyasının Gəncə 
Bölməsi,  Azərbaycan Respublikası Elm və Təhsil Nazirliyi, nazirliyin Dendrologiya,  
Ekologiya və Təbii Ehtiyatlar,  Bioresurslar, Aqrar Problemlər institutları, Gəncədəki 
Nəbatat Bağı, Azərbaycan Texnologiya Universiteti,  Kənd Təsərrüfatı Nazirliyinin 
Bitki Mühafizə və Texniki Bitkilər Elmi-Tədqiqat İnstitutu və Azərbaycan 
Respublikası Ekologiya və Təbii Sərvətlər Nazirliyinin Göygöl Milli Parkı tərəfindən 
“İqlim dəyişkənliyi şəraitində təbii floranin müasir vəziyyəti və biomüxtəlifliyin 
qorunmasi” mövzusunda forum keçirilib.

“Yaşıl dünya naminə həmrəylik ili” 
çərçivəsində keçirilən elmi tədbirdə adı 
çəkilən qurumların nümayəndələri,  alim 
və tədqiqatçıları iştirak ediblər.

Forumun istiqamətləri  təbii Àora-
nın müasir vəziyyəti və növ müxtəliÀiyi, 
ekoloji amillərin, o cümlədən nəqliyyat 
vasitələri tullantılarının bitki örtüyünə 
təsirləri, iqlim dəyişkənlikləri və bitkilər-
də uyğunlaşma – introduksiya, yaşıllaş-
dırma tədbirləri və təbii Àoranın bərpası 
məsələlərini əhatə edib.

AM(A Gəncə Bölməsinin sədri, aka-
demik Fuad Əliyev iştirakçıları salamla-
yaraq qeyd edib ki,  202�-cü il Birləşmiş 
Millətlər Təşkilatının İqlim Dəyişikliyi üzrə 
tərəfdaşlıq Konfransının �COP29� Azər-
baycanda keçiriləcəyini ölkəmizin bey-
nəlxalq arenada daha bir uğuru kimi qiy-
mətləndirmək lazımdır. Bu, qlobal ekoloji 
və iqlim dəyişiklikləri problemləri ilə mü-
barizədə ölkəmizin nüfuzlu söz və əməl 
sahibinə çevrildiyinə əyani misaldır. 

Akademik alim və tədqiqatçılarımızı 
müasir dünyanı təhdid edən ekoloji prob-
lemlərin həllinə  öz töhfələrini verməyə 
çağırıb və forumun işinə uğurlar arzula-
yıb. 

Bitki Mühafizə və Texniki Bitkilər 
(lmi  Tədqiqat İnstitutunun direktoru, 
AM(A-nın müxbir üzvü İbrahim Cəfərov  

forumun istiqamətləri və proqramın zən-
ginliyini qeyd edib və qlobal ekoloji prob-
lemlərin xarakterik səbəbləri, həmçinin 
ölkəmizdə bu istiqamətdə həlli vacib 
məsələlər barədə danışıb.   

Dendrologiya İnstitutunun direktoru, 
dosent Minarə Həsənova, Gəncədəki 
Nəbatat Bağının Bitki ehtiyatları şöbəsi-
nin müdiri, professor Aynur Bayramova 
təbiətin mühafizəsi, Àora və faunanın 
bərpası, ekoloji profilaktik tədbirləri əhatə 
edən məsələlər haqqında çıxış ediblər.

Sonra forumun elmi məruzələri kimi 
“Abşeron dendroÀorasının müasir fito-
sanitar vəziyyəti”, “İqlim dəyişmələri və 
onların çay axınına təsiri”, “Abşeron Milli 
Parkının bitki örtüyü”, “Göygöl Milli Par-
kının Àora və faunası”,  “=eytun bitkisinin 
təhlükəli zərərvericiləri və onlara qarşı 
mübarizə tədbirləri”, “Müasir şəraitdə 
ekoloji problemlər”, “Yaşıl dünya naminə 
həmrəlik ilində biotexnologiyaların xüsusi 
əhəmiyyəti” və digər mövzularda çıxışlar  
dinlənilib.

Forum çərçivəsində elmi ədəbiyyat 
ekosərgisi də nümayiş etdirilib.

H a m l e t  QASIMOV,   
XQ-nin b|lgə müxbiri, 

Naxçıvanda “Qərbi Azərbaycana 
qayıdış” hərəkatına dəstək təntənəsi

Qədim türk yurdu Naxçıvan Muxtar Respublikasında Azərbaycan Prezidentinin 
Səlahiyyətli Nümayəndəliyi, Azərbaycan Respublikası Elm və Təhsil Nazirliyi, 
Naxçıvan Dövlət Universiteti və Qərbi Azərbaycan İcmasının birgə təşkilatçılığı ilə 
ikinci dəfədir ki,“Qərbi Azərbaycana qayıdış” festival-konqresi keçirilir.

Bu ümumxalq hərəkatına dəstək 
aksiyasının qonaqları və çoxsaylı yerli 
iştirakçıları ilk gündə =əngəzur Milli Par-
kının Batabat yaylağında “Qərbi Azər-
baycana qayıdış” festival-konqresinin 
rəsmi açılış mərasimində və möhtəşəm 
festival təntənəsində Qərbi Azərbaycan 
İcmasının fəalları və muxtar respublikada 
illərdən bəri məskunlaşmış qaçqın soy-
daşlarımızla  birlikdə şənləndilər, əzəli 
yurd yerlərimizə dönüş əzmini inamla nü-
mayiş etdirdilər.

Ulu Dədə Qorqud timsalında aksiya-
ya xeyir-dua verildi. Oğuz elinin çapar-
ları Batabat yaylağının yüksəkliklərində 
qədimlərdə olduğu kimi 3 tonqal qaladı-
lar. Sonra “=əfər” kompozisiyası təqdim 
olundu. Əlahiddə Ümumqoşun Ordunun 
Şuşayadək zəfər yolu keçən qəhrəman-
ları Şuşaya sancılan və =əfər paradında 
nümayiş etdirilən =əfər Bayrağını mey-
dana gətirdilər. Şəhidlərimizin xatirəsi bir 
dəqiqəlik sükutla yad edildi, hərbi orkest-
rin müşayiəti ilə Azərbaycan Respublika-
sının Dövlət Himni səsləndirildi. 

2023-cü ilin antiterror tədbirlərində 
əldə etdiyimiz möhtəşəm qələbəyə həsr 
olunmuş “=əfər marşı” ifa olundu. Nax-
çıvan Dövlət Universiteti Tələbə Teatr 
Studiyası tərəfindən “Dərələyəz” kom-
pozisiyası təqdim edildi. gtən il keçiril-
miş “Qərbi Azərbaycana qayıdış” festi-
val-konqresindən yaddaqalan məqamları 
əks etdirən videoçarx nümayiş olundu.

Festival-konqresin plenar iclasın-
da Naxçıvan Muxtar Respublikasında 
Azərbaycan Respublikası Prezidentinin 
səlahiyyətli nümayəndəsi Fuad NəcəÀi  
iştirakçıları salamlayaraq aksiyaya uğur 
arzuladı. Bildirdi ki, 2022-ci il dekabrın 
2�-də Azərbaycan Respublikasının Pre-
zidenti İlham Əliyevin Qərbi Azərbaycan-
dan olan bir qrup ziyalı ilə görüşü zamanı 
müəyyənləşdirdiyi tapşırıqlara uyğun 
olaraq ölkəmizdə Qərbi Azərbaycana 
qayıdışla bağlı konsepsiya qəbul olu-
nub, bu istiqamətdə konkret tədbirlərin 
icrasına başlanılıb. Naxçıvanda keçirilən 
növbəti “Qərbi Azərbaycana qayıdış” fes-
tival-konqresi də ölkəmizdə bu sahədə 
görülən işlərin tərkib hissəsi olmaqla ya-
naşı, həm də xalqımıza qarşı törədilmiş 
haqsızlıqlara bir daha nəzər salmaq für-
səti yaradacaqdır. 

Səlahiyyətli nümayəndə vurğula-
dı ki, qaçqın soydaşlarımızın öz əzəli 

 torpaqlarında yaşamaq hüququ var və bu 
hüquq beynəlxalq konvensiyalarda təsbit 
edilib. Məhz bu səbəbdən də =əngəzur-
da, İrəvanda və digər əzəli Azərbaycan 
torpaqlarında yaşamaq hüququnu bey-
nəlxalq birlik qarşısında qaldıran xalqımız 
əmindir ki, Qarabağa və Şərqi =əngəzura 
Böyük Qayıdışın davamı olaraq Müzəႇər 
Ali Baş Komandanın rəhbərliyi ilə Qərbi 
Azərbaycana qayıdış da reallaşacaqdır.

“Qərbi Azərbaycana qayıdış” festi-
val-konqresi üçün zəngin proqram hazır-
landığını diqqətə çatdıran Fuad NəcəÀi 
plenar və bölmə iclaslarındakı çıxışların, 
aparılan müzakirələrin ümumi məqsədə 
çatmaq üçün səmərəli olacağını bildirdi.

Azərbaycan Respublikasının elm 
və təhsil naziri (min Əmrullayev bu-
ilki festival-konqresin Azərbaycanın 
dilbər guşələrindən biri olan Batabat 

yaylağında təşkil olunmasının daha bir 
özünəməxsusluğunu diqqətə çatdırdı.
Nazir qeyd etdi ki, festivalın təşkil olundu-
ğu bu füsunkar məkandan cəmi bir neçə 
kilometr məsafədə vaxtilə həmvətənlə-
rimizin yaşadıqları Qərbi Azərbaycan 
kəndləri yerləşir. Yəni builki festival bizi 
həm ruhən, həm də coğrafi olaraq Qərbi 
Azərbaycana daha da yaxınlaşdırır. 

Qərbi Azərbaycan İcması İdarə 
 Heyətinin sədri, Milli Məclisin deputatı 

Əziz Ələkbərli rəhbərlik etdiyi icma adın-
dan hər kəsi salamlayıb, ötən il keçirilən 
ilk festival-konqresin uğurlu nəticələrin-
dən danışdı. Ə.Ələkbərli festival-konqre-
si Qərbi Azərbaycana Qayıdış Konsep-
siyasının ideya müəllifi Prezident İlham 
Əliyev və xalqımız qarşısında hesabat 
kimi dəyərləndirib, ötən dövrdə qarşıda 
duran vəzifələrin icrası istiqamətində gö-
rülən işləri diqqətə çatdırdı.

Qərbi Azərbaycan İcması İdarə Heyə-
tinin üzvü, Qərbi Azərbaycan Araşdırma 
Mərkəzinin təsisçisi, professor Mahirə 
Hüseynova bu ağrılı problemin gündəmə 
çevrilməsində, yüz minlərlə insanın tarixi 
Vətəninə qovuşmaq istəyini müxtəlif yerli 
və beynəlxalq təşkilatların platformaların-
dan dünya ictimaiyyətinə çatdırılmasında 
göstərdiyi ardıcıl dəstəyə görə Prezident 
İlham Əliyevə şükranlarını çatdırdı, doğ-
ma Naxçıvandan həqiqətlərin bəyan edil-
məsi üçün yaradılan platformaya görə 
əməyi keçən hər kəsə təşəkkür etdi. 

Türkiyənin İğdır Universitetinin rek-
toru, professor Mehmet Hakkı Alma 
çıxışında Nuh peyğəmbərin diyarı olan 

Naxçıvanın sadəcə Azərbaycan və Türk 
dünyası üçün deyil, bütün dünya üçün 
önəmli bir coğrafiya olduğunu bildirdi.

Mərasimdə “Qərbi Azərbaycana qayı-
dış” olimpiadasının qalibi olmuş şagirdlər 
mükafatlandırıldı.

* * *
“Qərbi Azərbaycana qayıdış” festi-

val-konqresi bədii hissə ilə davam etdi.
Naxçıvan Muxtar Respublikasında 
Azərbaycan Respublikası Prezidentinin 

 səlahiyyətli nümayəndəsi Fuad NəcəÀi 
festival şənliklərində Qərbi Azərbaycanın 
11 mahalının etnoqrafik təqdimatlarında 
iştirak etdi.

Festivalda Naxçıvan Dövlət Universi-
teti və Azərbaycan Milli Konservatoriya-
sının kollektivlərinin ifasında Qərbi Azər-
baycanın yurd yerlərinə həsr olunmuş 
mahnılar, folklor nümunələri təqdim olu-
nub, Naxçıvan Dövlət Universiteti Musiqi 
Kollecinin təqdimatında “Misri” kompozi-
siyası nümayiş etdirildi. İştirakçılar Qərbi 
Azərbaycan tarixi, mədəniyyəti və məişə-
tinə dair nümayiş etdirilən kitab, monoq-
rafiya, jurnal və qəzetlərlə tanış oldular.

Batabat yaylağının füsunkar mən-
zərəsi fonunda toy məclisi quruldu, Qərbi 
Azərbaycandan olan iki gəncin toy mə-
rasimi keçirildi. Mərasimdə bu əzəli yurd 
yerimizin toy adətləri: “(lçilik”, “Nişan tax-
ma”, “Paltar biçmə”, “dörəküstü”, “Xına”, 
“Gəlin köçürmə” kimi mərasimlər nüma-
yiş etdirildi.

Toy mərasimində Naxçıvan Dövlət 
Universitetinin İncəsənət fakültəsi və 
Musiqi Kollecinin müəllim və tələbələri-
nin ifasında qərbi azərbaycanlı soydaş-
larımıza məxsus musiqi nömrələri, aşıq 
havaları, kompozisiyalar səsləndirildi, 
yallı və digər rəqs nümunələri ifa olundu, 
xalq oyunları göstərildi. Pedaqoji fakültə-
nin tələbələri isə Qərbi Azərbaycanda 
məşhur olan idman oyunlarını nümayiş 
etdirdilər. 

Naxçıvan Dövlət Universitetinin Tex-
nologiya Mərkəzinin təşkil etdiyi Qərbi 
Azərbaycan mətbəxinə məxsus kulinari-

ya sərgisini də festival-konqres iştirakçı-
ları böyük maraqla qarşıladılar. Sərgiyə 
�0-dan çox milli yemək, �� çeşiddə mey-
və və meyvə qurusu, 30 adda müalicəvi 
bitki,  9� növdə mürəbbə, 12 adda bitki 
çayı, 13 növdə şirniyyat, 20-dən çox 
adda xoşab və meyvə şirəsi çıxarılmışdı.

dadırların hər birində təmsil etdiyi 
mahala məxsus adət-ənənələr, milli ge-
yim, mətbəx, dekorativ-tətbiqi sənət, mə-
şiət əşyaları, quramalar, xalçalar, keçəçi-
lik sənəti, bədii tikmə nümunələri, musiqi 
alətləri, suvenirlər, Qərbi Azərbaycanın 
tarixi abidələrinin maketlərindən ibarət 
sərgilər açılıb, xalq oyunları, aşıq mah-
nıları, rəqslər və digər nümunələr təqdim 
olunurdu.

Qədim yurd yerimiz olan Qərbi Azər-
baycan torpaqlarında xalqımızın min 
illərlə formalaşdırdığı və yaşatdığı mə-
dəniyyəti təbliğ etməklə yanaşı, əzəli 
yurd yerinə qayıdış prosesinə elm və 
təhsil ictimaiyyətinin dəstəyini ifadə et-
mək məqsədi daşıyan konqres-festivalda  
ölkənin müxtəlif universitet, akademiya 
və elmi-tədqiqat institutlarında, həmçi-
nin Türkiyə universitetlərində fəaliyyət 
göstərən tədqiqatçılar bir araya gəlib. 
Bu gün davam edəcək  konqres çərçi-
vəsində keçirilən bölmə iclaslarında elm 
adamlarının Qərbi Azərbaycanla bağlı 
əldə etdikləri elmi yeniliklər dinləniləcək 
və fikir mübadiləsi aparılacaq. 

7aKir AYDINOöLU,  
SəbuKi +ƏSƏNOV  

